
ననుచు రామునిఁ జాల నభినుతి చేసి - మునివసిష్ఠాదులు ముదమునఁ గూడి

పరమసమ్మదమున బలములుఁదాను - నరిగె నయోధ్యకు నవనివల్లభుఁడు.

సఖులుఁ దారును గేళిసౌధంబు లెక్కి - సుఖతరాకృతుల రాసుతులఁ గన్గొనుచు

సేసలు చల్ల నాశీర్వాద మెల్ల - భూసురు లొసఁగ విస్ఫురణఁ బెంపెసఁగ

నగణితశృంగారమై యొప్పు దనరు - నగరుఁ బ్రవేశించె నరనాథుఁ డంతఁ

గౌసల్య కేకయక్ష్మాపాలపుత్రి - యాసుమిత్రాదేవి యాదిగాఁ గలుగు2410

